
Reforme trziSta rada u BiH: Fleksibilnost bez sigurnosti?

Uvod

Trziste rada u Bosni i Hercegovini (BiH) suo¢ava se sa velikim izazovima. Nezaposlenost je kontinuirano
visoka, a zaposlenost niska. Faktori poput ratnog razaranja industrijske infrastrukture, gubitka
poslovnih veza usljed raspada Jugoslavije, neadekvatne prilagodbe novom poslovnom i tehnolo§kom
okruzenju, neuspjesnih privatizacijskih procesa i generalno nepovoljne makroekonomske klime
ostavili su negativne posljedice na kreiranje novih radnih mjesta. Pritom se kroz gotovo svakodnevne
proteste radnika kojima poslodavci ne isplaéuju plate ili ne uplaéuju doprinose pokazuju ozbiljne
slabosti sistema socijalne sigurnosti i zastite prava radnika.

Karakteristike trziSta rada u BiH' )

e Stopa nezaposlenosti u 2014. iznosila je 27,5% za osobe starosti 15 i viSe godina.

e Stopa zaposlenosti u 2014. iznosila je 31,7% za osobe starosti 15 i viSe godina.

e Nezaposlenost mladih 2014. iznosila je ¢ak 62,7%.

¢ Udio dugoro€no nezaposlenih osoba u ukupnom broju nezaposlenih izrazito je visok: 2014. je
oko 85% nezaposlenih godinu dana ili duze trazilo posao.

e Prema procjenama Medunarodne organizacije rada (ILO) udio neformalno zaposlenih u
ukupnom broju zaposlenih u BiH 2013. €inio je oko 23%. )

S obzirom na nemoguénost da se rast i zaposljavanje potaknu u zadovoljavaju¢oj mjeri u postojeCem
institucionalnom okviru, trziSte rada se u posljednje vrijeme naslo u fokusu inicijativa i debata o
socioekonomskim reformama u BiH. U reformskim zahtjevima na koje se BiH obavezala prema
Medunarodnom monetarnom fondu (MMF) u okviru stand-by aranzmana, reforma trzista rada i radne
legislative visoko su na agendi, dok su sli¢ni zahtjevi postali dijelom zvani¢ne politike Evropske unije (EU)
prema BiH i artikulirani su u inicijativi “Sporazum za rast i zapos$ljavanje” (SRZ). Reformska agenda za
BiH za period 2015-2018, koju su u kontekstu dobijanja kandidatskog statusa za ¢lanstvo EU prihvatile
entitetske i drzavnavlast, predvidaito da ¢e entitetske vlade uz pomo¢ Svjetske banke i MMF-a izmijeniti
zakone o radu. U FBiH je novi prijedlog Zakona o radu usvojen 31. 7. 2015. po hitnoj parlamentarnoj
proceduri, dok u RS-u novi zakon jo$ nije na dnevnom redu donosilaca odluka. Konaéno, znacajan dio
mjera iz Nacionalnog programa ekonomskih reformi (NERP) BiH za 2015. odnosi se na trziste rada.

U fokusu predlozenih reformi je fleksibilizacija uvjeta rada kako bi se podstaklo kreiranje novih radnih
mjesta. Reforme bi trebale olak$ati zapos$ljavanje?iracionalizirati otpremnine®. Predlaze se utvrdivanje
plata na osnovu vjestina, kvalifikacija, iskustva i u¢inka,* a ne staza®. U fokusu je nekih od paketa, poput

' Stope nezaposlenosti i zaposlenosti prema definiciji ILO-a. Agencija za statistiku BiH, Anketa o radnoj snazi za 2014.
godinu (Sarajevo: Agencija za statistiku BiH, 2014), dostupno na: http://www.bhas.ba/ankete/LFS_2014_001_01_bh.pdf, str.
31,37,59;1L0, Global Employment Trends 2013 (Geneva, ILO: 2013), str. 60.

2 Vidjeti: Delegacija EU u BiH, Sporazum za rast i zapo$ljavanje u BiH (Sarajevo: EU BiH, 2014), str. 6, http://europa.ba/
wp-content/uploads/2015/05/delegacijaEU_2014090816171626bos.pdf; MMF, BiH: Letter of Intent, 13. 6. 2014, str. 10,
https:/www.imf.org/external/np/loi/2014/bih/061314.pdf

3 MMF, BiH: Supplementary Letter of Intent Policies, and Technical Memorandum of Understanding, 8. 6. 2014, str. 6, http:/
www.imf.org/external/np/loi/2014/bih/010814.pdf; Takoder vidjeti: EU, Sporazum za rast i zaposljavanje u BiH, str. 6.

4 MMF, BiH: Letter of Intent, str. 10, i MMF, BiH: Supplementary Letter of Intent, str. 6.

® EU BIiH, Sporazum za rast i zapo$ljavanje u BiH, str. 11.

SRZ-a, ukljucivanje mladih osoba u radnu snagu i omoguéavanje njihovog privremenog zaposlenja.®
Neki od reformskih paketa takoder predlazu ograni¢avanja trajanja kolektivnih ugovora i njihovu
primjenu samo na preduzeca i radnike koji im Zele pristupiti.” Kao poticaj zaposljavanju i ekonomskom
rastu, reformski paketi predlazu i smanjenje opterec¢enja na rad, uglavnom kroz smanjenje socijalnih
doprinosa, posebno zdravstvenog osiguranja.®

Reformski prijedlozi se u mnogo manjoj mjeri osvréu na bitne aspekte sigurnosti i zastite uposlenika.
Prema pismu namjere MMF-u i Reformskoj agendi, uskladivanjem zakona o radu sa standardima ILO-a i
direktivama EU u ovoj oblasti povecat e se zastita radni¢kih prava, te je planirano jacanje inspekcijske
kontrole i poveéanje kazni za kr§enje zakona o radu.® NERP sadrzi prijedlog poveéanja najnize cijene
rada kako bi se poboljSao socioekonomski polozaj radnika'. Socijalna zastita u prijedlozima se
spominje u kontekstu boljeg targetiranja socijalne pomoci i njenog odrzivijeg finansiranja, reforme
penzionog sistema,'’ i prestanka vodenja osoba koje aktivno ne traze posao u evidenciji nezaposlenih,'?
ali pitanje unapredenja socijalnog osiguranja radnika nije u fokusu prijedloga.”® U NERP-u se predlazu
odredene mjere za unapredenje aktivnih politika zapo$ljavanja' kao vaznog aspekta sigurnosti,
dok cjelozivotno ucenje, prekvalifikacija i dokvalifikacija radnika nisu supstancijalnije adresirani
postoje¢im prijedlozima.™

Iskustva drugih zemalja i relevantna istrazivanja pokazuju da se eventualne reforme trzita rada
ne mogu promatrati samo u kontekstu zakona o radu, odnosno zakonske zaStite zaposlenja, ve¢
je neophodno adresirati probleme trzista rada u cjelini, fokusiraju¢i se pritom i na druge vazne
aspekte institucionalnog okruzenja trziSta rada, poput socijalne sigurnosti, mehanizama kolektivnog
pregovaranja, politika zapo$ljavanje, politika obuke i obrazovanja, i drugih. U nastavku teksta prikazane
su aktuelne rasprave i iskustva drugih drzava Evrope u domenu trzista rada, s posebnim osvrtom na
debatu o fleksibilnosti i sigurnosti, a koje mogu posluziti za bolje razumijevanje trenutne situacije i
pomoci u definiranju pristupa reformama u BiH.

Fleksibilizacija trziSta rada: Prednosti i mane

Deregulacija zakonskog okvira o zaétiti zaposlenja (engl. employment protection regulation)'® za vecu
fleksibilnost uvjeta rada 80-ih i 90-ih godina dvadesetog stolje¢a prepoznata je kao rjeSenje problema
nezaposlenostii sporog ekonomskog rasta. Nakon globalne finansijske krize 70-ih godina, smatralo se
da su visoka nezaposlenost i spor ekonomski rast posljedica “rigidnog” trzista rada — striktne zastite
zaposlenja, visokih minimalnih nadnica i izdasnih naknada u slu¢aju nezaposlenosti — a ne posljedica

8 EUBIH, Sporazum za rast i zapo$ljavanje u BiH, str. 6 i 11; Vije¢e ministara BiH, NERP za 2015. godinu (Sarajevo, 2015), str.
103i 115, www.dep.gov.ba/naslovna/?id=1656.

7 MMF, BiH: Letter of Intent, str. 10. O kolektivnim ugovorima takoder vidjeti: EU BiH, Sporazum za rast i zapo$ljavanje u BiH,
str.6i11.

8 Primjera radi, MMF predlaZe smanjenje doprinosa zdravstvenog osiguranje u srednjoro¢nom periodu, §to podrazumijeva
sveobuhvatnu reformu zdravstvenog sistema. MMF, BiH: Letter of Intent, str. 7. Takoder vidjeti: EU BiH, Sporazum za rast i
zapos$ljavanje u BiH, str. 5; Vije¢e ministara BiH, NERP za 2015, str. 115 102.

® MMF, BiH Letter of Intent, str. 10; Reformska agenda, str. 5, http:/www.fbihvlada.gov.ba/pdf/Reformska%20agenda%20.pdf.
© Vije¢e ministara BiH, NERP za 2015, str. 103 i 115.

" EU BiH, Sporazum za rast i zapo$ljavanje u BiH, str. 10-11.

2 Vije¢e ministara BiH, NERP za 2015, str. 103, 107.

¥ Ovo pitanje jedino se spominje u pismu namjere, gdje se kao odgovor na racionalizaciju otpremnina predlaze ja¢anje
socijalne zastite za nezaposlene. MMF, BiH: Supplementary Letter of Intent, str. 6.

% Vije¢e ministara BiH, NERP za 2015, str. 72; 103; 118; Takoder vidjeti, Reformska agenda, str. 4-5.

'® UNERP-u se govori o potrebi uskladivanja obrazovanja sa potrebama rada, te se navodi da je presudno primijeniti koncept
cjelozivotnog ucenja, stru¢nog obrazovanja i osposobljavanja. Ibid., str. 72, str. 106, 111.

6 Zakonska zastita zaposlenja obi¢no regulira pojedinaéno i kolektivno otpustanje, rad na odredeno vrijeme i ureduje prava
na otpremnine, konsultacija o otpus$tanjima, sudske zastite, itd.

nedovoljne potraznje.”” U to se vrijeme fleksibilnost radnih uvjeta smatrala bitnom i zbog potrebe
prilagodbe i reorganizacije industrijske proizvodnje usljed poveéane medunarodne konkurencije i
tehnoloskih inovacija, $to nije uvijek bilo u skladu sa obi¢no centraliziranim i uniformnim pravilima
koja su odredivala nacine proizvodnje i uvjete rada.'®

Fleksibilizacija, u tom smislu, podrazumijeva prilagodbu uvjeta rada, i to obi¢no na sljedece nagine:"

e numeric¢ka/eksterna fleksibilnost, koja podrazumijeva prilagodavanje broja radnika kao odgovor na
tehnoloske ili promjene u potraznji, te koristenje “fleksibilnijih” ugovora, poput ugovora na odredeno
vrijeme ili na pola radnog vremena, za lak$e zapos$ljavanje;

o funkcionalna/interna ili tehni¢ko-organizacijska fleksibilnost, §to zna¢i da se radni zadaci
prilagodavaju u zavisnosti od potrebe i potraznje, Sto moze podrazumijevati i izgradnju novih
vjestina i prekvalifikaciju unutar firme;

e platna/finansijska fleksibilnost, odnosno prilagodavanje nivoa i strukture plata;

e te fleksibilnost radnog vremena, odnosno prilagodavanje koli¢ine rada u skladu sa cikliénim/
sezonskim promjenama potraznje kroz prilagodavanje radnih sati (prekovremeni rad, rad u
smjenama, rad na pola radnog vremena, itd.).

U BiH se trenutno zagovara eksterna, i u odredenoj mjeri platna fleksibilnost i fleksibilnost radnog
vremena. Stavljanje naglaska na povecanje fleksibilnosti posljedica je pretpostavke da zakoni o radu
negativno utje€u na rast nezaposlenosti?, te da ¢e izmjenom legislative do¢i do kreiranja novih radnih
mjesta.?' UporiSta za takve pretpostavke jednim dijelom se mogu naéi u iskustvima pojedinih zemalja
i nekim empirijskim istrazivanjima u ovom domenu: primjera radi, neke studije pokazale su da veca
zakonska zastita zaposlenja usporava tokove na trzistu rada,?? $to znaci da nezaposleni teze dolaze
do posla. To se posebno moZze odraziti na grupe poput mladih, Zena, i niskokvalificiranih radnika?.
Druge studije su pokazale da striktna regulacija otpustanja ima tendenciju smanjenja visefaktorske
produktivnosti.?* Iskustva pojedinih zemalja, poput Holandije 90-ih godina, pokazuju da je kao
posljedica fleksibilnijih uvjeta rada na pola radnog vremena u znac¢ajnoj mjeri porasla zaposlenost
Zzena. Studije deregulacije u osam drzava Evrope 90-ih pokazala je da targetirana i parcijalna
deregulacija moze imati pozitivne ali selektivne rezultate: drugim rije€¢ima, strategije deregulacije
obi¢no su utjecale na strukturu nezaposlenih.®

7" Nathalie Morel, Bruno Palier i Joakim Palme, “Beyond the welfare state as we knew it?” Towards a social investment
welfare state? Ideas, policies and challenges, ur. Nathalie Morel, Bruno Palier i Joakim Palme (Bristol, UK: The Policy Press,
2012), str. 5-7.

'8 Marino Regini, “The Dilemmas of Labour Market Regulation”, Why Deregulate Labour Markets? ur. Ggsta Esping-Andersen
i Marino Regini (New York, NY: Oxford University Press, 2000), str. 13; Manuela Samek Lodovici, “The Dynamics of Labour
Market Reform in European Countries”, Why Deregulate Labour Markets? ur. Ggsta Esping-Andersen i Marino Regini (New
York, NY: Oxford University Press, 2000), str. 32.

' Regini, “The Dilemmas of Labour Market Regulation”, str. 16-17; 26.

20 MMF, BiH: Letter of Intent, and Technical Memorandum of Understanding, 9. 10. 2013, str. 7, http://www.imf.org/external/
np/10i/2013/bih/100913.pdf.

2 Dodatni razlog zbog kojeg se naglasak stavlja na poveéanje fleksibilnosti radnih odnosa kroz izmjene zakona o radu i
kolektivnih ugovora vezan je za zaStitu zaposlenja u javnom sektoru. Kao posljedica krize i smanjenja prihoda od poreza i drugih
izvora, javni sektor nije u stanju da namiri svoje obaveze prema uposlenicima, a istovremeno nije moguce sprovesti ustede
umanjenjem plata, smanjenjem radnog vremena ili otpusStanjem viska uposlenih. Takvo stanje u direktnoj je kontradikciji s
ciljem racionalizacije javne potro$nje u okviru stand-by aranZzmana.

22 Qrganisation for Economic Co-operation and Development (OECD), Employment Outlook 2013 (Paris: OECD, 2013), str.
71-72.

2 QGpsta Esping-Andersen i Marino Regini, “Conclusions”, Why Deregulate Labour Markets? ur. G@sta Esping-Andersen i
Marino Regini (New York, NY: Oxford University Press 2000), str. 337.

% QECD, Employment Outlook 2013, str. 73.

% Esping-Andersen i Regini, “Conclusions”, str. 337, 339.

Medutim, bitno je naglasiti da je u posljednjih deset godina pretpostavka da je nezaposlenost
posljedica rigidnog institucionalnog okvira trzista rada znacajno dovedena u pitanje, s obzirom da
istrazivanja o utjecaju zakonske zastite zaposlenja na agregatne stope zaposlenostii nezaposlenosti u
razli¢itim zemljama nisu dala jednoznaéne rezultate.?® S druge strane, istrazivanja su takoder pokazala
da institucije trziSta rada poput mehanizama kolektivnog pregovaranja dovode do smanjenja platne
nejednakosti,” te da mogu povecati spremnost poslodavaca za dugoro¢nije ulaganje u radnike kroz
obuku i obrazovanje.?® Pritom institucije trziSta rada mogu obezbijediti resurse i stvoriti konkurentsku
prednost — primjera radi, mehanizmi kolektivnog pregovaranja mogu podstaéi organizacijske i
tehnoloske promjene odnosno veéa ulaganja u obuku i obrazovanje unutar firme te na taj nacin
doprinijeti poveéanju produktivnosti rada %.

Pored toga, vazno je istati da Evropa nije homogena cjelina kada su u pitanje karakteristike trziSta rada
i ishodi politika deregulacije, i da postoje znacajne razlike medu evropskim drzavama. To se obi¢no
atribuira velikim razlikama u institucionalnim okruzenjima trzista rada, $to ima znac¢ajne implikacije
na primjenu politika.*® Primjera radi, deregulacija ugovora na odredeno vrijeme 80-ih godina proslog
stoljeéa u Spaniji i Njemackoj polugila je razligite rezultate: u Spaniji su takvi ugovori postali &iroko
rasprostranjeni; s druge strane, u Njemackoj jedna tre¢ina poslodavaca uopce nije bila zainteresirana
za primjenu takvih ugovora jer je Zeljela dugoro€nije poslovne odnose sa uposlenicima.®' Ovako
opre¢na iskustva dviju zemalja ¢lanica EU obi¢no se povezuju i sa efikasnim sistemom koordinacije
izmedu predstavnika poslodavaca i radnika i strategijom dugoro¢nog ulaganja u radnu snagu koji
postoje u Njemackoj, ali ne i u Spaniji. Ipak, bitno je spomenuti da sve drzave takoder nemaju jednak
pristup deregulaciji — u nekim drzavama je fleksibilizacija vode¢i princip koji oblikuje zakonodavstvo
i strategije socijalnih partnera (npr. Velika Britanija, i jednim dijelom Svedska i Holandija), dok je u
drugim tretirana kao “kontrolirani eksperiment” i primijenjena na samo jedan segment trzista rada.*?

Razlike kompleksnog institucionalnog okruzenja takoder zna¢e da se pozitivni ishodi na trzistu rada
ne mogu samo atribuirati deregulaciji. U Holandiji, pad nezaposlenosti 90-ih godina pripisuje se i
kontinuiranom prilagodavanju i ograni¢avanju realnih plata zahvaljujuéi vrlo efikasnim i koordiniranim
mehanizmima kolektivnog pregovaranja izmedu socijalnih partnera. U ovom slu¢aju, spremnost
sindikata da pristanu na ograni¢avanje plata kompenzirana je kreiranjem novih radnih mjesta,
smanjenjima u radnom vremenu, obavezom poslodavaca da organiziraju i finansiraju aktivnosti
obuke, itd.®® Drugim rije¢ima, strukture pregovaranja pokazale su se kao iznimno bitan faktor koji
takoder utje¢e na performanse trzista rada i moze amortizirati probleme na trzi§tu. Zna€ajan faktor
koji takoder moze utjecati na performanse trzista rada je kvalitetan sistem obrazovanja: primjera radi,
zahvaljujuéi njemac¢kom dualnom sistemu obrazovanja, koji obrazovanje kombinira sa praksom, manja
je vjerovatnoca da ¢e mladi biti nezaposleni.®

U aktuelnim raspravama o reformama u BiH nedovoljno se razmatraju potencijalni rizici fleksibilizacije,
od kojih je posebno znacajan problem dualizacije trzista rada. Kako bi se firmama omogucila laksa

% QECD, Employment Outlook 2004 (Paris: OECD, 2004), str. 81; OECD, Employmet Outlook 2013, str. 71.

7 Richard B. Freeman, “Labour market institutions without blinders: The debate over flexibility and labour market
performance”, International Economic Journal 19, br. 2 (2006) str. 137.

% Sabina Avdagi¢ i Paola Salardi 2013, “Tenuous link: labour market institutions and unemployment in advanced and new
market economies”, Socio-Economic Review 11 (2013), str. 745.

29 Regini, “The Dilemmas of Labour Market Regulation”, str. 26.

30 QOsim institucionalnih faktora, specifi¢nosti trzista rada u datom periodu — npr. deruralizacija, deindustrijalizacija —
svakako mogu utjecati na zaposlenost i nezaposlenost (339).

31 Samek Lodovici, “The Dynamics of Labour Market Reform in European Countries”, str. 33.

32 Esping-Andersen i Regini, “Conclusions”, str. 336.

3 Cees Gorter, “The Dutch Miracle?” Why Deregulate Labour Markets? ur. Ggsta Esping-Andersen i Marino Regini (New York,
NY: Oxford University Press, 2000), str. 205.

3 Esping-Andersen i Regini, “Conclusions”, str. 339.

prilagodba uvjetima trziSta, brojne drzave Evrope su u posljednje dvije decenije provele parcijalnu
fleksibilizaciju, $to znaci da su u manjoj mjeri fleksibilizirale uvjete rada za stalno zaposlene, ali su
znacajnije fleksibilizirale uvjete ugovora na odredeno vrijeme, na pola radnog vremena, sezonskih i
drugih atipi¢nih ugovora.®® Takvi radni odnosi omogucili su grupama koje su tradicionalno imale tezi
pristup trziStu rada, poput mladih, Zena, niskokvalificiranih i dugoro¢no nezaposlenih osoba, laksi
dolazak do posla. Medutim, ve¢a eksterna i platna fleksibilnost ovih ugovora dovela je do dualizma
na trzistu rada, pa tako stalno zaposleni (insajderi) uzivaju mnogo vecu zastitu u odnosu na grupu
radnika na privremenim ugovorima (autsajderi)®®. Posljedice dualizma su nejednakost i diskriminacija
(povezana sa spolom, staroséu, etni¢kim porijeklom, itd), ali i neefikasnost u proizvodnom procesu
(reducirana produktivnost radnika)¥. U Spaniji, primjera radi, fleksibilizacija uvjeta zaposljavanja za
privremene ugovore dovela je do segmentacije trzista rada s obzirom da reforme nisu istovremeno
stvorile podsticaj za obuku ili ponovno angaziranje privremenih radnika u redovni radni odnos,*® a
pritom je do$lo do velikog poveéanja privremenih ugovora i smanjenja redovnih ugovora.®® Neke studije
uovom domenu pokazale su da je fleksibilizacijom privremenog zaposljavanja do$lo do zamjene stalnih
sa privremenim radnim mjestima. Kada je regulatorni jaz izmedu stalne i privremene nezaposlenosti
posebno velik, tranzicija je izmedu ovih dviju vrsta zaposlenja niska, §to zna¢i da autsajderi obi¢no
prelaze s jednog privremenog posla na drugi, a insajderi uzivaju zastitu i stabilnost.“

lako u BiH postoji moguénost da bi kroz eventualne reforme trzista rada odredene grupe, poput mladih,
zena ili niskokvalificirane radne snage lakse mogle do¢i do posla, neophodno je uzeti u obzir mogucu
opasnost dualizacije trzista rada u slu¢aju fleksibilizacije uvjeta za privremeno zaposljavanje, koja se
zagovara u odredenim reformskim prijedlozima. Drugim rije¢ima, ove kategorije mogle bi dugoro¢no
biti primorane da rade na ugovorima na odredeno vrijeme, da ¢esto mijenjaju poslove i uzivaju manju
sigurnost i kvalitet radnih mjesta.

Neophodno je spomenuti i to da u prijedlozima trenutnih reformi izostaju procjene o tome da li je,
i u kojoj mjeri, trenutni regulatorni okvir trziSta rada u BiH zaista rigidan, te u kojoj mjeri se visoka
nezaposlenost i niska zaposlenost posebno mogu atribuirati zakonu o radu, a koliko drugim faktorima
poput ograni¢enog obima privrednih aktivnosti i niske potraznje. Takoder, nisu ponudene procjene
o tome da ¢e smanjenje “rigidnosti” regulatornog okvira zaista dovesti do povetanja zaposlenosti.
lako Indikatori o za&titi zaposlenja OECD-a,*" koji se ¢esto koriste za mjerenje rigidnosti regulatornog
okvira u ovom domenu, nisu potpun pokazatelj eventualne rigidnosti regulatornog okruzenja s obzirom
da se uglavnom fokusiraju na prepreke pri otpustanju i zapo$ljavanju radnika, dosada$nje procjene
indikatora za BiH pokazuju da legislativa o radu nije rigidnija u odnosu na prosjek drzava EU, osim
u sluéaju privremenih ugovora, te je ¢ak i niza u odnosu na EU prosjek za stalni radni odnos.*? Ipak,
u procjeni eventualne rigidnosti za$tite zaposlenja u BiH, svakako je neophodno razmotriti i samu
praksu, npr. nacin na koji se zakonodavstvo o radu i kolektivni ugovori primjenjuju i poStuju u praksi ili
sudsku praksu u slu¢aju radnih sporova, kao i znac¢ajne razlike u zastiti uposlenika javnog i privatnog
sektora.

% Simon Deakin, Addressing labour market segmentation: the role of labour law (Geneva: I1LO, 2013), str. 2.

% Regini, “The Dilemmas of Labour Market Regulation”, str.19-20.

37 Deakin, Addressing labour market segmentation, str. 1; OECD, Employment Outlook 2014, str. 17-18.

3% Esping Andersen i Regini, “Conclusions,” str. 340.

3 QECD, Employment Outlook 2013, str. 72.

4 1bid., str. 72-73.

41 Za viSe o metodologiji koju primjenjuje OECD, pogledati: OECD Indicators of Employment Protection, 2015, http:/www.
oecd.org/employment/emp/oecdindicatorsofemploymentprotection.htm.

42 0dnosi se na EU15 prosjek za 2003. godinu. Procjena EPL indikatora za BiH se odnosi na 2007. godinu. ILO, Delivering
decent work in Europe and Central Asia (I/11) (Geneva: ILO, 2009), str. 53-55. http:/www.ilo.org/wcmsp5/groups/public/---
europe/---ro-geneva/documents/meetingdocument/wcms_359771.pdf

POLICY MEMO

Zanemarena sigurnost

lako bi dinami¢nije trziste moglo omogudéiti lakSe pronalazenje posla koji odgovara vjeStinama
uposlenika, te lakS§e napredovanje u smislu karijere i plata, ono takoder donosi i otpustanja i gubitke
prihoda za one koji ostaju bez posla. U slu€aju deregulacije zakonske zaStite zaposlenja, takve
posljedice moraju se amortizirati adekvatnim naknadama za nezaposlenost, mjerama aktivne politike
zapos$ljavanja® i programima cjelozivotnog u¢enja.* U trenutnim raspravama o reformama trzista rada
u BiH, pitanje za&tite radnika u slu€aju nezaposlenosti i njihove socijalne sigurnosti op¢enito u vrlo je
maloj mjeri aktuelizirano.

Kada govorimo o sigurnosti, obi¢no se pravi razlika izmedu sigurnosti posla koju pruza zakonska
zaStita zaposlenja, i sigurnosti zaposlenja i dohotka. Sigurnost zaposlenja podrazumijeva da ¢e
nezaposleni zahvaljuju¢i mjerama aktivne politike zapo$ljavanja ili programima cjelozivotnog u¢enja,
dokvalifikacije i prekvalifikacije lak§e nac¢i posao. Dohodovna sigurnost ostvaruje se kroz naknade za
nezaposlenost sa adekvatnom stopom zamjene prihoda koje je radnik primao dok je bio zaposlen.

Upravo je sigurnost vazna komponenta zvani¢ne politike EU u domenu trzista rada koja promovira
koncept sigurne fleksibilnosti ili fleksigurnosti (eng. flexicurity). Fleksigurnost podrazumijeva
fleksibilizaciju uvjeta rada u kombinaciji sa dohodovnom sigurnosti, aktivnim mjerama zaposljavanja
i programima cjelozivotnog ucenja. Potaknuta uspje$nim iskustvima Holandije i Danske u primjeni
politika fleksigurnosti, Evropska unija je 2007. godine usvojila fleksigurnost kao jednu od vaznih
komponenti svoje politike u domenu trziSta rada, koja je integrirana u Smjernicama za politike
zaposljavanja drzava ¢lanica (2010) i Strategiju Evropa 2020.4°

Ipak, drzave imaju razli¢ite pristupe pitanju fleksibilnosti i sigurnosti na trzistu rada (pogledati
grafikon 1). Neke drzave EU su tokom finansijske krize dodatno fleksibilizirale uvjete rada i smanjile
naknade za nezaposlenost ili izdatke za aktivne politike zapos$ljavanja.® Razlike u pristupima se,
izmedu ostalog, atribuiraju i razli¢itom institucionalnom okruzenju trziSta rada, $to dovodi u pitanje
primjenjivost holandskog ili danskog iskustva u drugim zemljama. Primjera radi, uspjesnoj primjeni
politike fleksigurnosti u Danskoj u zna¢ajnoj mjeri su doprinijeli vrlo koordinirani procesi kolektivnog
pregovaranja i socijalnog dijaloga, s obzirom da su sindikati u toj zemlji pristali na veCu eksternu
fleksibilnost uvjeta rada u zamjenu za vecu sigurnost radnika, a poslodavci na veéi “poreski klin” u
zamjenu za fleksibilnost uvjeta rada. Pritom je drzava obezbijedila adekvatnu institucionalnu podrsku
za implementaciju mjera zapos$ljavanja i podrske nezaposlenima.?

| u kontekstu dualizacije trzista rada sve viSe je izrazeno misljenje da performanse trziSta rada ne treba
samo procjenjivati u odnosu na broj, ve€ i na kvalitet radnih mjesta, §to podrazumijeva sigurnost.“®
Kao rjeSenje problema dualizma preporucuju se strategije koje bi eventualnu fleksibilizaciju uvjeta
rada kombinirale sa komplementarnim mehanizmima koji ublazavaju rizike na trzistu rada, uklju€ujuci
mehanizme kolektivnog pregovaranja, zakonodavni okvir protiv nepravednog otpustanja, dohodovnu
sigurnost, aktivne politike zapo$ljavanja, itd.*® Medutim, ve¢ina ovih vitalnih elemenata reforme trzista
rada zanemarena je ili marginalno obuhvaéena trenutnim reformskim prijedlozima u BiH.

4 Takve mjere mogu se odnositi na podr§ku nezaposlenima u pronalazenju posla, obuku, sufinansiranje zapo$ljavanja, itd.
U nekim drzavama Evrope naknade za nezaposlenost uvjetovane su u¢e§éem u takvim programima. Primjera radi, pogledati
Danielle Venn, “Eligibility Criteria for Unemployment Benefits: Quantitative Indicators for OECD and EU Countries”, OECD
Social, Employment and Migration Working Papers, br. 131 (Paris: OECD, 2012).

4 QECD, Employment Outlook 2013, str. 68.

4 “Odluka Vije¢a od 21. oktobra 2010. o smjernicama za politike zapo$ljavanja drzava ¢lanica” (2010/707/EU), Sluzbeni list
Evropske unije, 24.11.2010.; EUROPE 2020: A strategy for smart, sustainable and inclusive growth, Brisel, 3.3.2010.

4  Nedavno provedeno istrazivanje Evropske komisije ukazuje na to da se politike fleksigurnosti nisu znaéajnije
implementirale u drzavama Evrope u prethodnom periodu, u velikoj mjeri i zbog finansijske krize. Evropska komisija,
Flexicurity in Europe, Final report (Brisel: EU, 2013), str. 3-4.

47 Spren Kaj Andersen i Mikkel Mailand, The Danish Flexicurity Model: The Role of the Collective Bargaining System, 2005,
http://faos.ku.dk/english/pdf/publications/2005/The_Danish_Flexicurity_Model_0905.pdf.

4 Na primjer, pogledati OECD, Employment Outlook 2014 (Paris: OECD, 2004), str. 17-18.

4 Simon Deakin, Addressing labour market segmentation, str.1-3.

VISOKA FLEKSIBILNOST

izdasne naknade)

\

NISKA FLEKSIBILNOST

Grafikon 1. Klasifikacija drzava u kvadrantu fleksigurnosti
Izvor: Muffels i Wilthagen (2013)%

S obzirom da aktuelni prijedlozi naglasak stavljaju na fleksibilizaciju uvjeta rada, sigurnost radnika
posebno je vazna. Naime, postoje¢e mjere podréke nezaposlenima u BiH se uglavhom smatraju
neadekvatnim i neefikasnim. Sistem naknada za nezaposlenost ne pruza adekvatnu socijalnu zastitu
nezaposlenim licima, s obzirom da je u oba entiteta stopa zamjene® veoma niska;® pritom se naknade
za nezaposlenost u FBiH ne obradunavaju prema primanjima radnika koji su ostali bez posla, kao sto
je pravilo u vecini drzava EU, ve¢ prema prosje¢noj plati u FBiH.*® Prema podacima iz marta 2015, tek
oko 2,5% registriranih nezaposlenih u BiH primalo je naknadu za nezaposlenost. Tek 3,7% registriranih
nezaposlenih u BiH ucestvovalo je u mjerama aktivne politke zapos$ljavanja 2010. godine®4; poredenja
radi, prosjek za EU28 2009. bio je 29,5%.% Pritom su tro$kovi mjera aktivne politike zapos$ljavanja,
prema podacima iz 2011. godine, bili u iznosu od 0,09% BDP-a drzave, $to BiH postavlja na samo dno
ljestvice drzava regiona Jugoisto¢ne Evrope kada su u pitanju ove politike;*® poredenja radi, zemlje
EU28 su iste godine troSile 0,47% BDP-a u te svrhe.

% Muffels and Luijkx (2008), prikazano u: Ruud Muffels i Ton Wilthagen, “Flexicurity: A new paradigm for the analysis of labor
markets and policies challenging the trade-off between flexibility and security”. Sociology Compass 7, br. 2 (2013), str. 117.

5 Omjer dohotka od naknada za nezaposlenost i dohotka koju je osoba ostvarivala dok je radila.

%2 U FBiH stopa zamjene iznosi 40% prosje¢ne neto plate u FBiH u tri mjeseca prije prestanka radnog odnosa, a u RS-u 35%
ili 40% prosjec¢ne plate nezaposlene osobe u posljednja tri mjeseca rada, u zavisnosti od godina staza osiguranja. Minimalno
trajanje naknada zavisi od duzine trajanja radnog odnosa, a kre¢e se 1-12 mjeseci u RS-u i 3-24 mjeseca u FBiH. “Zakon o
posredovanju u zapo$ljavanju i socijalnoj sigurnosti nezaposlenih osoba”, SluZzbene novine FBiH 55/00,41/01,22/05i 9/08, ¢l.
29-30; “Zakon o posredovanju u zapo$ljavanju i pravima za vrijeme nezaposlenosti,” Sluzbeni glasnik RS-a 72/12, €l. 39 i 46.
Za usporedbu sa drzavama EU, pogledati Ingrid Esser et al., Unemployment Benefits in EU Member States, Evropska komisija
(Brisel: EU, 2013).

% Pogledati Centre civilnih inicijativa, Analiza politika zaposljavanja u BiH, nacrt (Sarajevo: CCl, 2013), str. 45.

% European Training Foundation, Activating the Unemployed: Optimising Activation Policies in the Western Balkans and
Turkey (Torino: European Training Foundation, 2011), str. 10.

% Eurostat, Activation-support - LMP participants per 100 persons wanting to work, http:/ec.europa.eu/eurostat/web/
labour-market/labour-market-policy/database, 2015.

% Centar javnih sluzbi za zaposljavanje zemalja Jugoisto¢ne Evrope, Statisti¢ki informator br. 4,2013, str. 44.

% Eurostat, LMP expenditure: Total LMP measures (categories 2-7), http:/ec.europa.eu/eurostat/web/labour-market/
labour-market-policy/database, 2015.

POLICY MEMO

Zakljuéna razmatranja

U fokusu trenutnih prijedloga reformi trzista rada u BiH je fleksibilizacija uvjeta rada, a da se pritom
u manjoj mjeri razmatraju druge vazne mjere, poput unapredenja politika i institucionalnog okvira za
zapoS$ljavanje i sigurnosti radnika u slu¢aju nezaposlenosti, unapredenja mehanizama kolektivnog
pregovaranja, razvoja programa obuke i obrazovanja, itd. S obzirom na ozbiljnost problema trzista rada
u BiH, upitno je koliko deregulacija moze znacajnije utjecati na zaposlenost i nezaposlenost. Primjera
radi, iskustva nekih drzava Evrope koje su provele reforme trzista rada 90-ih godina, pokazala su da
je upravljanje nezaposleno$¢u znacajno olakSano tamo gdje su socijalni partneri bili sposobni za
snaznu koordinaciju i izgradnju koncenzusa, a rjeSavanje problema nezaposlenosti bilo teze u slucaju
“istovremenog neuspjeha trzista i vlasti da proizvedu one vrste vjeStina koje su potrebne”®, kakav je
danas slucaj i u BiH.

Komparativna iskustva pokazuju da je za uspjeSne reforme neophodno sagledati sve institucije
trzista rada, nacin na koji su konfigurirane i na koji medusobno djeluju, te kako se uklapaju u ukupni
ekonomski model zemlje. Kako navode neki autori, u ovoj oblasti “moramo biti skepti¢ni prema uvozu ili
kopiranju modela iz jedne zemlje u drugu”.® Klju¢no pitanje je kakve bi reforme funkcionirale u BiH, $to
znacCi da se razli¢iti aspekti i medusobne interakcije segmenata trzista rada moraju posmatrati unutar
specificnog Sireg konteksta drzave, te u skladu s tim uraditi pazljive procjene i razviti regulatorne i
druge reforme.

S obzirom da je u BiH kombinirana strukturna i ciklicna nezaposlenost, neophodan je sistemski,
integralan pristup reformama: snazan fokus vlasti trebao bi biti na makroekonomskim politikama
kako bi se povecala potraznja i stimuliralo otvaranje novih radnih mjesta, na aktivnim mjerama
zapos$ljavanja, ali i na politikama obrazovanja i obuke. Drugim rije¢ima, parcijalne reforme koje se
fokusiraju samo na pojedina¢ne segmente trziSta rada, i stavljaju naglasak na samo jedan aspekt
problema, poput fleksibilnosti, a bez da su uzele u obzir cjelokupno institucionalno okruzenje, mogu
imati vrlo neizvjesne ishode i potencijalno rezultirati dodatnim pogorSanjem socioekonomskog stanja.

% Esping-Andersen i Regini, “Conclusions”, str. 340-341.

% lbid., 340.

